DEPUTACION
OURENSE

COMISION INFORMATIVA DE TURISMO, TERMALISMO E MEDIO AMBIENTE

ACTA da mencionada comisién informativa, correspondente ao dia 16 de setembro de
2026

As 17.47 horas do dia 16 de setembro de 2026, retinese a Comision Informativa de Turismo,
Termalismo e Medio Ambiente, en sesion ordinaria, na sala de xuntas da Deputacion
Provincial, coa asistencia dos seguintes deputados e deputadas:

Presidente: D. Luis Menor Pérez

Deputados/as do Grupo Popular:

D. Rosendo Luis Fernandez Fernandez

D.? Marta N6voa Iglesias

D.2 Patricia Torres Madureira

D.2 M.2 del Carmen Gonzalez Quintela

D. Manuel Seoane Rodriguez

Deputados/as do Grupo Socialista:

D. Emilio Luis Diaz Vidal

D.2 Susana Rodriguez Rodriguez

D. Alvaro Vila Aratjo

Deputados/as do BNG:

D.2 Maria José Mangana Guede

D. Xosé Manuel Puga Gonzalez

Deputados de Democracia Ourensana:

D. Antonio Fernandez Martin

D. Francisco Lorenzo Lépez

Deputado non adscrito:

D. Xosé Carlos Valcarcel Doval

Secretario: D. Juan Marquina Fuentes

Interventora accidental: D* Maria Begofia Alvarez Matos

Seguidamente, iniciouse o tratamento dos asuntos incluidos na orde do dia, do xeito que se

reflicte a continuacion:

1°.- APROBACION DA ACTA DA SESION ANTERIOR, CORRESPONDENTE A DO DIA
15 DE XULLO DE 2026 (EXP. N° 2026/47VIC]).-

A Secretaria Xeral deu traslado do borrador da acta da sesién anterior, correspondente a
ordinaria do dia 15 de xullo de 2026.

Non se producen intervencions e, por maioria dos membros presentes, a comision adopta o

seguinte acordo:
Aprobar a acta da sesion ordinaria da Comision Informativa de Turismo, Termalismo e
Medio Ambiente do dia 15 de xullo de 2026, conforme co borrador elaborado pola Secretaria

Xeral.

2°.- MOCION DO GRUPO PROVINCIAL DE DEMOCRACIA OURENSANA PARA ESIXIR
O CUMPRIMENTO INMEDIATO DA SENTENZA FIRME DO TSXG SOBRE A
CONTAMINACION POR NITRATOS NAS COMARCAS DA LIMIA E BAIXA LIMIA (EXP.
N° 2026/12249M).-

Don Antonio Fernandez Martin, de Democracia Ourensana, expon o contido da seguinte

mocion:

“O pasado 11 de xullo de 2025, a Sala do Contencioso-Administrativo do Tribunal Superior
de Xustiza de Galicia (TSXG) ditou a histérica Sentenza n 00313/2025, na que se declarou a
vulneracion flagrante dos dereitos fundamentais a vida, integridade fisica, intimidade persoal
e familiar, inviolabilidade do domicilio e propiedade dos vecifios da contorna do encoro das
Cunchas e as comarcas da Limia e Baixa Limia.

Esta vulneracion, tal e como recolle textualmente o fallo xudicial, foi provocada pola
inactividade das Administracions Publicas competentes (a Xunta de Galicia no ambito
autonémico e o Goberno de Espana a través da Confederacion Hidrografica do Mifio-Sil),
que a pesar de cofiecer a situacion e estar legalmente obrigadas a iso, non foron capaces
de pofier remedio ningun.

E inadmisible que durante anos permitisen unha contaminaciéon crénica das augas
supetficiais e subterraneas provocada pola deficiente xestion dos residuos da ganderia
industrial.

Tras os recursos de casacion presentados por ambas as administracions, o Tribunal
Supremo inadmitiu a tramite estas apelacions o pasado 13 de febreiro de 2026, convertendo
a sentenza en firme, definitiva e de obrigado cumprimento. As analiticas oficiais integradas
na causa son alarmantes, rexistrando niveis de nitratos de ata 82,2 mg/L en redes de

abastecemento publico e 117 mg/L en pozos particulares, superando con fartura o limite

legal sanitario de 50 mg/L e obrigando a concellos como o de Trasmiras a prohibir o

consumo humano.

A pesar de transcorrer un ano desde a sentenza orixinal e mais de 6 meses desde a sua

firmeza ditada polo Tribunal Supremo, a realidade a dia de hoxe, agosto de 2026, é que

tanto a Xunta de Galicia como a Confederacion Hidrografica do Mifo-Sil seguen igual, a

Xunta continta dilatando os prazos sen declarar formalmente as zonas vulnerables aos

nitratos nin aplicar a moratoria as macrogranjas, mentres que as verteduras seguen

chegando ao rio Limia e ao encoro das Cunchas.

A Deputacion de Ourense, en base as stias competencias de asistencia e cooperacion cos

municipios da provincia (especialmente cos pequenos concellos de Bande, Muifios, Os

Blancos, Lobeira e Trasmiras afectados directamente e que carecen de medios técnicos),

non pode permanecer impasible ante a vulneracién dos dereitos de fundamentais dos

vecifios e o desprezo as resolucions xudiciais firmes.

Por todo iso, o Grupo Provincial DO propén ao Pleno da Deputacion a adopcion dos

seguintes:

ACORDOS

1. Esixir @ Xunta de Galicia a execucion inmediata do fallo xudicial da Sentenza
00313/2025, procedendo sen mais dilaciéns a declaraciéon formal como zonas sensibles a
contaminaciéon por nitratos das masas de auga superficiais e subterraneas da conca da
Limia.

2. Esixir ao Gobierno de Espana, a través do Ministerio para a Transicion Ecoloxica e o
Reto Demografico e a Confederacion Hidrografica do Mifio-Sil (CHMS), o cumprimento
rigoroso das suas obrigacions de policia de augas, mediante a posta en marcha dun plan
de choque urxente de inspeccions ambientais en todas as instalacions gandeiras da zona
nun prazo maximo de tres meses, asi como a monitoraxe e publicacion semanal e
transparente do estado microbiolégico e quimica da auga do encoro das Cunchas.

3. Que a través dos Concellos afectados, informese os cidadans das actuacions que se
realicen para dar cumprimento ao establecido na sentenza, asi como, informese dos
avances e melloras que se vaian conseguindo”.

Don Xosé Carlos Valcarcel Doval, deputado non adscrito, fai uso da palabra para indicar

que esta sentenza debe executarse con urxencia.

Don Xosé Manuel Puga Gonzalez, do BNG, intervén apuntando que estamos ante unha

problematica moi importante para a vecifianza das comarcas da Limia e da Baixa Limia e

Documento asinado electronicamente (Lei 39/2015, de 1 de outubro). A autenticidade deste documento pode ser comprobada
mediante o CSV: 16342473103407377276 en https://sede.depourense.es




DEPUTACION
OURENSE

que desgrazadamente pode converterse nun problema de saude publico co paso do tempo.

Engade que o seu grupo formula reserva de voto para o Pleno.

Don Alvaro Vila Araujo, do Grupo Socialista, e dona Ana Patricia Torres Madureira, do

Grupo Popular, interveien para indicar a reserva de voto de cara ao Pleno.

Non se producen mais intervenciéns e co voto favorable de Democracia Ourensana (2) e a

abstencion do Grupo Popular (6), do Grupo Socialista (3), do BNG (2) e do deputado non

adscrito (1), a comisién ditamina favorablemente a adopcion, por parte do Pleno, do
seguinte acordo:

1. Esixir & Xunta de Galicia a execucion inmediata do fallo xudicial da Sentenza
00313/2025, procedendo sen mais dilaciéns a declaracién formal como zonas sensibles a
contaminacion por nitratos das masas de auga superficiais e subterraneas da conca da
Limia.

2. Esixir ao Gobierno de Espaia, a través do Ministerio para a Transicion Ecoléxica e o
Reto Demografico e a Confederacion Hidrografica do Mifio-Sil (CHMS), o cumprimento
rigoroso das suas obrigaciéns de policia de augas, mediante a posta en marcha dun plan
de choque urxente de inspeccidons ambientais en todas as instalacidons gandeiras da zona
nun prazo maximo de tres meses, asi como a monitoraxe e publicacion semanal e
transparente do estado microbiolégico e quimica da auga do encoro das Cunchas.

3. Que a través dos Concellos afectados, informese os cidadans das actuacions que se
realicen para dar cumprimento ao establecido na sentenza, asi como, informese dos

avances e melloras que se vaian conseguindo.

3°.- MOCION DO GRUPO SOCIALISTA PARA O IMPULSO DOS ITINERARIOS
HISTORICOS XACOBEOS NON RECONECIDOS NA PROVINCIA DE OURENSE (EXP. N°

2026/13857A).-

Dona Susana Rodriguez Rodriguez, do Grupo Socialista, expon o contido da seguinte

mocion:

“O Camifio de Santiago constittie un dos principais recursos histéricos, culturais e turisticos de
Galicia e representa unha importante oportunidade de desenvolvemento econémico e social
para o rural ourensan.

A provincia de Ourense ocupa, pola sua situacion xeografica e pola sua histérica relacion
con Portugal, un lugar estratéxico dentro das rutas de peregrinacion cara Santiago de
Compostela.

Esta cuestion cobra especial relevancia ante a proximidade do 2027, Ano Santo Xacobeo,

unha oportunidade excepcional para reforzar a promocion dos Camifios de Santiago e
procurar que o seu impacto turistico, cultural e econémico chegue tamén ao interior da
provincia e aos pequenos concellos rurais.

A propia Deputacion de Ourense recofieceu esta importancia cando, o 12 de abril de 2024,
impulsou a Comision de Municipios da Via da Prata, co obxectivo de coordinar aos concellos,
detectar necesidades e potenciar este itinerario como ferramenta de promocion e
dinamizacioén territorial.

Nesta provincia existen tamén itinerarios histéricos de peregrinacion documentados
que non contan actualmente co reconecemento oficial como Caminos de Santiago,
limitando as posibilidades dos territorios polos que discorren para aproveitar plenamente o
seu potencial patrimonial, turistico e econoémico.

Un dos exemplos mais relevantes ¢ o Camino de San Rosendo e da Rainha Santa,
itinerario histérico procedente de Portugal que atravesa os concellos ourensans de Lobios,
Muinos, Lobeira, Bande, Verea, Celanova, A Merca e San Cibrao das Vifas, continuando
cara Ourense, onde conecta coa Via da Prata.

Outro dos casos atopamolo en Vilardevés, onde existe unha variante histérica
transfronteiriza vinculada ao Camino Mozarabe Portugués da Via da Prata, procedente do
norte de Portugal e documentada a través de diferentes estudos e fontes histéricas.

O itinerario procedente do ambito de Vinhais e Segirei atravesa territorio de Vilardevés por
diferentes nucleos de poboacion e continta posteriormente cara Verin, formando parte das
historicas vias de comunicacion entre Portugal e a comarca de Monterrei.

A vinculacién deste territorio coas peregrinacions xacobeas conta, ademais, con
importantes elementos histéricos e patrimoniais.

Na parroquia de San Pedro de Osono existiu a Encomenda de Osofo, vinculada a Orde
de San Xoan de Xerusalén ou Orde de Malta, relacionada historicamente coa asistencia e
proteccion dos peregrinos.

Neste territorio existiu tamén un hospital de peregrinos, cuxa memoria permanece na
toponimia local a través do ntcleo denominado O Hospital.

A documentacion histérica acredita igualmente o transito de peregrinos cara Santiago por
este territorio, reforzando a necesidade de estudar e delimitar adecuadamente este itinerario
histérico.

No caso de Vilardevés existe, ademais, unha circunstancia administrativa especialmente
relevante.

O trazado histérico esta recollido no planeamento urbanistico municipal, polo que as

actuacions afectadas polas determinaciéons de proteccion correspondentes deben cumprir
os condicionantes patrimoniais e contar, cando proceda, cos informes ou autorizacions de
Patrimonio.

Porén, cando se pretende acceder &s axudas vinculadas & Area de Rehabilitacion Integral
dos Camifos de Santiago, esta variante non se atopa dentro do ambito oficialmente
reconecido, quedando féra das posibilidades de financiamento vinculadas a esta figura.
Producese asi unha situacion que compre abordar. O trazado comporta obrigas e
condicionantes de proteccion patrimonial, pero non permite acceder as mesmas
oportunidades e instrumentos de apoio vinculados aos Caminos oficialmente
reconecidos.

Ademais, este itinerario historico atravesa diferentes nucleos de poboacion do municipio,
polo que a sua recuperacion e posta en valor poderia convertelo nun importante eixo
turistico e de dinamizaciéon econdémica para Vilardevds, conectando patrimonio, aldeas,
paisaxe e a histérica relacion transfronteiriza con Portugal.

Xunto a estes itinerarios existe outro trazado histérico procedente de Portugal que conta
tameén con documentacion vinculada a peregrinacion xacobea.

Tratase do itinerario que, procedente de Vilar de Perdizes, entra en Galicia pola Xironda,
continta por Lucenza e Xinzo de Limia e enlaza posteriormente cos itinerarios xacobeos
cara a Santiago.

A vinculacioén historica de Vilar de Perdizes coa peregrinacion esta documentada, entre
outros elementos, pola existencia dun antigo hospital destinado a acollida de peregrinos
que se dirixian a Santiago de Compostela, reforzando o interese de estudar e
documentar o trazado histérico deste corredor transfronteirizo.

Estamos, polo tanto, ante distintos exemplos dun patrimonio histérico que merece ser
investigado, protexido e aproveitado como recurso para o desenvolvemento territorial.

Non se trata de crear novos camifios artificialmente nin de asumir competencias que
corresponden a Xunta de Galicia. Tratase de investigar, documentar e acreditar
itinerarios historicos existentes, prestando aos concellos o apoio necesario para que
poidan promover, cando exista base histérica suficiente, o seu eventual recofiecemento.

A propia Lei 5/2016, do 4 de maio, do patrimonio cultural de Galicia, establece no seu
artigo 73.3 a posibilidade de recoriecer como Camifio de Santiago aquelas rutas das que se
documente e xustifique convenientemente a sua historicidade como rutas de peregrinacion
a Santiago de Compostela e a sua influencia na conformacioén do territorio.

Para acreditar estes requisitos resulta necesario desenvolver un traballo técnico que inclua,

segundo as caracteristicas de cada itinerario, a investigacion en arquivos e fontes
histéricas, recompilacion bibliogrdfica e documental, estudo da cartografia historica,
identificaciéon do patrimonio xacobeo asociado, analise da toponimia, delimitacion e
xeorreferenciacion dos trazados e elaboracion dunha memoria histérica e técnica
final que permita fundamentar a solicitude de recofiecemento ante a administracion
competente.

A realizacion destes traballos pode superar a capacidade técnica e econdémica dos
pequenos municipios. Neste ambito, a Deputacion Provincial de QOurense, como
administracion de cooperacion e asistencia aos concellos, pode desempefar un papel
fundamental mediante o0s seus propios medios técnicos e a colaboracién con
universidades, arquivos, especialistas, entidades de investigacion e asociacions
xacobeas.

Se a Deputacion xa apostou pola coordinacion e promocién da Via da Prata, consideramos
necesario ampliar esa visiéon e apoiar tamén aos territorios que dispofien de itinerarios
histéricos de peregrinacion pendentes de estudo, delimitaciéon ou recofiecemento.

Facelo as portas do Ano Santo Xacobeo 2027 representa, ademais, unha oportunidade
para reforzar a posicién da provincia de Ourense dentro do fenébmeno xacobeo e conseguir
que os seus beneficios turisticos, culturais e econdémicos se estendan a novos territorios do
rural provincial.

Por todo o exposto, o Grupo Provincial Socialista presenta as seguintes

PROPOSTAS DE ACORDO

PRIMEIRO. Instar & Deputacion Provincial de Ourense a impulsar e financiar, con cargo aos
seus recursos e programas de cooperacion municipal, a elaboracién dos estudos
histéricos e técnicos necesarios para acreditar os itinerarios historicos de
peregrinacion non recofecidos oficialmente, incluindo a investigacion documental e
arquivistica, cartografia historica, inventario do patrimonio asociado, analise toponimica,
delimitacion e xeorreferenciacion dos trazados e elaboraciobn das memorias técnicas
necesarias para fundamentar, cando proceda, a solicitude do seu recofiecemento ante a
Xunta de Galicia.

Estes traballos poderan desenvolverse mediante medios propios da Deputacion ou
mediante convenios, encomendas ou outras formulas de colaboracion con
universidades, entidades de investigacion, arquivos, especialistas e asociacions
xacobeas, evitando que o custo destes estudos recaia exclusivamente sobre 0s pequenos

concellos afectados.

SEGUNDO. Incorporar inicialmente a esta actuacion provincial o Camino de San Rosendo
e da Rainha Santa, o Camifno Mifoto-Ribeiro, a variante historica de Vilardevos
vinculada ao Camifio Mozarabe Portugués da Via da Prata e o itinerario historico
procedente de Vilar de Perdizes que entra en Galicia pola Xironda e continta por
Lucenza cara a Xinzo de Limia, co obxectivo de completar a documentacion
necesaria para determinar a sua historicidade, delimitar os seus trazados e impulsar a sta
posta en valor turistica e patrimonial, aproveitando especialmente a oportunidade que
representa o Ano Santo Xacobeo 2027.

TERCEIRO. Instar a Xunta de Galicia a colaborar coa Deputacién Provincial e cos
concellos afectados na andlise dos estudos e da documentacion resultante e, cando se
acrediten os requisitos establecidos no artigo 73.3 da Lei 5/2016, do 4 de maio, do
patrimonio cultural de Galicia, iniciar ou impulsar o procedemento correspondente para o
seu eventual recofiecemento como Camifios de Santiago”.

Dona Maria Mangana Guede, do BNG, fai uso da palabra para indicar que en principio o
Seu grupo non se vai a opor a esta iniciativa pero matiza que se deben potenciar os camifios
de caracter claramente cultural e histérico e non os de caracter “festivo”.

Don Rosendo Luis Fernandez Fernandez, do Grupo Popular, sinala que tanto a
Deputacién como o INORDE levan anos potenciando e pondo en valor alguns dos itinerarios
que figuran nesta mocion. O seu grupo formula reserva de voto para o Pleno se ben trataran
de mellorar as propostas de acordo.

Non se producen mais intervencions e co voto favorable do Grupo Socialista (3) e a
abstencién do Grupo Popular (6), do BNG (2), de Democracia Ourensana (2) e do deputado
non adscrito (1), a comision ditamina favorablemente a adopcion, por parte do Pleno, do
seguinte acordo:

PRIMEIRO. Instar & Deputacion Provincial de Ourense a impulsar e financiar, con cargo aos
seus recursos e programas de cooperacion municipal, a elaboracién dos estudos
histéricos e técnicos necesarios para acreditar os itinerarios historicos de
peregrinaciéon non recofecidos oficialmente, incluindo a investigacién documental e
arquivistica, cartografia historica, inventario do patrimonio asociado, analise toponimica,
delimitacion e xeorreferenciacién dos trazados e elaboracién das memorias técnicas
necesarias para fundamentar, cando proceda, a solicitude do seu recofiecemento ante a
Xunta de Galicia.

Estes traballos poderan desenvolverse mediante medios propios da Deputacién ou

mediante convenios, encomendas ou outras foéormulas de colaboracién con

universidades, entidades de investigacion, arquivos, especialistas e asociacidons
xacobeas, evitando que o custo destes estudos recaia exclusivamente sobre os pequenos
concellos afectados.

SEGUNDO. Incorporar inicialmente a esta actuacion provincial o Camifio de San Rosendo
e da Rainha Santa, o Camino Minoto-Ribeiro, a variante histérica de Vilardevos
vinculada ao Camifio Mozarabe Portugués da Via da Prata e o itinerario historico
procedente de Vilar de Perdizes que entra en Galicia pola Xironda e continta por
Lucenza cara a Xinzo de Limia, co obxectivo de completar a documentacion
necesaria para determinar a sua historicidade, delimitar os seus trazados e impulsar a sua
posta en valor turistica e patrimonial, aproveitando especialmente a oportunidade que
representa o Ano Santo Xacobeo 2027.

TERCEIRO. Instar a Xunta de Galicia a colaborar coa Deputacion Provincial e cos
concellos afectados na analise dos estudos e da documentacién resultante e, cando se
acrediten os requisitos establecidos no artigo 73.3 da Lei 5/2016, do 4 de maio, do
patrimonio cultural de Galicia, iniciar ou impulsar o procedemento correspondente para o

seu eventual recofiecemento como Camifios de Santiago.

4°.- MOCION DO GRUPO SOCIALISTA PARA ESTABLECER UN SISTEMA PUBLICO,
REGULADO E TRANSPARENTE DE DISTRIBUCION DO CANON DA AUGA, BASEADO
EN CRITERIOS OBXECTIVOS E VERIFICABLE (EXP. N° 2026/13906Y).-

Don Emilio Luis Diaz Vidal, do Grupo Socialista, expén o contido da seguinte mocion:

“O canon da auga, regulado pola Lei 9/2010, de 4 de novembro, de Augas de Galicia, € o
canon da xestion das depuradoras, regulado pola Lei 1/2022, do 12 de xullo, da mellora da
xestiéon do ciclo integral da auga, son tributos propios da Xunta de Galicia de caracter
finalista, creados co obxectivo de financiar infraestruturas hidraulicas, mellorar a calidade
das masas de auga e garantir unha xestion sostible do ciclo integral da auga.

Estes tributos son recadados a través dos concellos, que actuan como entidades
colaboradoras na stia cobranza, asumindo unha funcién que, na practica, os converte en
intermediarios ante a cidadania. Porén, unha vez transferidos os fondos a administracion
autonoémica, non existe un mecanismo obxectivo, transparente e proporcional que garanta
que os recursos retornan aos territorios nos que se xeran.

A natureza finalista destes canons deberia implicar un principio basico de xustiza territorial e
corresponsabilidade, asegurando que os concellos nos que se realiza a recadacién reciban

investimentos proporcionais, ao tempo que se atenden criterios de solidariedade e equilibrio

territorial. Non obstante, a realidade evidencia que non existe un modelo publico, regulado e
transparente de distribucion dos fondos, xerando unha percepciéon crecente de agravio
comparativo entre concellos.

Existen municipios que, a pesar de realizar unha elevada achega recadadora, non tefien
recibido investimentos significativos con cargo a estes canons nos ultimos anos, mentres
que outros territorios contan cunha presenza reiterada de convenios e actuacions
financiadas pola Xunta. Esta situacion, unida & practica habitual de sinatura de convenios
bilaterais con determinados concellos, reforza a percepcion dun uso discrecional e partidista
dos fondos.

Dende o Grupo Provincial Socialista entendemos que un tributo finalista non pode
converterse nun instrumento de desequilibrio territorial nin nun mecanismo de afinidade
politica. A distribuciéon dos recursos debe responder a criterios publicos, obxectivos,
verificables e equitativos.

Por iso defendemos un modelo de reparto baseado en tres principios: retorno territorial,
principio de solidariedade e financiamento do sistema.

Por todo o exposto, o Grupo Provincial Socialista presenta as seguintes PROPOSTAS DE
ACORDO,

A Deputacion Provincial de Ourense insta a Xunta de Galicia a:

PRIMEIRO.- Establecer un sistema publico, regulado e transparente de distribucién do
canon da auga, baseado en criterios obxectivos e verificables.

SEGUNDO.- Garantir que, como minimo, o 50 % da recadacion obtida en cada concello
reverta en investimentos no propio municipio onde se xera. Destinar un 30 % dos fondos a
un mecanismo de solidariedade territorial, orientado prioritariamente a concellos con
maiores necesidades en infraestruturas, dispersion poboacional ou limitacions
orzamentarias. E reservar como maximo o 20 % da recadacion para os custos de xestion,
mantemento e funcionamento do sistema autonémico.

TERCEIRO.- Publicar anualmente un informe detallado e desagregado por concellos que
inclua: cantidade recadada en cada municipio. Investimentos executados con cargo aos
canons. Convenios asinados e importes asociados. E criterios técnicos utilizados para a
asignacion de fondos.

CUARTO.- Garantir que a asignacién de recursos non estea condicionada por criterios
partidistas nin por afinidades politicas, senon exclusivamente por parametros técnicos,

ambientais e de necesidade obxectiva”.

Don Xosé Manuel Puga Gonzalez, do BNG, fai uso da palabra para indicar que esta
mocién é idéntica a unha presentada xa polo Grupo Socialista no Parlamento de Galicia.
Engade que a xestién das redes municipais do ciclo da auga € un dos principais problemas
de moitos concellos e sobre as propostas de acordo formulan reserva de voto de cara ao
Pleno.

Dona Ana Patricia Torres Madureira, do Grupo Popular, indica que lle chama a atencién
que non se cite na mocion a Confederacion Hidrografica, e mais cando a mocion fala de
“...practica habitual de sinatura de convenios bilaterais con determinados concellos, reforza
a percepcion dun uso discrecional e partidista dos fondos...”.

Non se producen mais intervenciéns e co voto favorable do Grupo Socialista (3) e a
abstencién do Grupo Popular (6), do BNG (2), de Democracia Ourensana (2) e do deputado
non adscrito (1), a comisién ditamina favorablemente a adopcion, por parte do Pleno, do
seguinte acordo:

PRIMEIRO.- Establecer un sistema publico, regulado e transparente de distribucién do
canon da auga, baseado en criterios obxectivos e verificables.

SEGUNDO.- Garantir que, como minimo, o 50 % da recadacién obtida en cada concello
reverta en investimentos no propio municipio onde se xera. Destinar un 30 % dos fondos a
un mecanismo de solidariedade territorial, orientado prioritariamente a concellos con
maiores necesidades en infraestruturas, dispersion poboacional ou limitacions
orzamentarias. E reservar como maximo o 20 % da recadacién para os custos de xestion,
mantemento e funcionamento do sistema autonémico.

TERCEIRO.- Publicar anualmente un informe detallado e desagregado por concellos que
inclua: cantidade recadada en cada municipio. Investimentos executados con cargo aos
canons. Convenios asinados e importes asociados. E criterios técnicos utilizados para a
asignacion de fondos.

CUARTO.- Garantir que a asignacion de recursos non estea condicionada por criterios
partidistas nin por afinidades politicas, senén exclusivamente por parametros técnicos,

ambientais e de necesidade obxectiva.

5°.- MOCIONS DE URXENCIA - Non se presentan.

6°.- ROGOS E PREGUNTAS .- Nesta quenda producense as seguintes intervenciéns:

Don Xosé Manuel Puga Gonzalez, do BNG, expdn que durante os meses de veran houbo

problemas coa prestacion do servizo intermunicipal de recollida de voluminosos que se fai a

través do medio propio TRAGSA, e que moitas chamadas telefénicas non foron atendidas,
polo que formula o rogo de que se mellore esta xestion.

O presidente contesta que é certo que existiron certas incidencias co cambio do modo de
xestién, que agora se fai co medio propio, pero indica como atenuantes o feito de que
nestes meses o volume de chamadas desbordouse e que a pesar diso se recolleron un 35%
mais de voluminosos que no ano anterior. En todo caso sinala que o servizo de atencion
telefonica sera reforzado.

E, 4s 18.12 horas, dase por finalizada a reunién, redactandose a presente acta que se

asinara electronicamente. Dou fe.

O Secretario Xeral

Docunent o asi nado el ectroni canent e
medi ant e actuaci 6n admi ni strativa
aut omat i zada.

18/ 09/ 2026

